
MÝVATN

Sveitarstjórn Skútustaðahrepps
5. fundur.
að Hlíða​vegi 6, 19. 9.  2002, kl. 13:30.

DAG​S​KRÁ:
1. Fundarsetning.

2. Nafngift.  Gefa þarf þeim hluta þjóðvegar 87, sem hús standa við heiti.

3. Fundargerð veitnanefndar frá 9. sept.

4. Sauðahellir ehf, aukning á hlutafé.

5. Umsókn um framkvæmdaleyfi til landbótaskógræktar í landi Litlustrandar.

6. Starf eldri borgara, húsnæðismál.

7. Snjómokstur.

8. Úrskurður Skipulagsstofnunar um rannsóknarboranir í Kröflu.

9. Umsókn um framkvæmdaleyfi til landbótaskógræktar í landi Gautlanda

10. Erindi frá Handverksfélaginu Dyngju þar sem óskað er eftir lóð í nágrenni verslunarinnar Strax.

11. Erindi frá Mývatnssafni, Birki Fanndal, umsókn um fjárstuðning og húsnæði.

12. Snjótroðari.

13. Slægjufundur.


Mættir:  Guðrún María Valgeirsdóttir, Jón Óskar Ferdinandsson, Kristján Stefánsson,  Böðvar Pétusson og Yngvi Ragnar Kristjánsson. Birkir Fanndal Haraldsson boðaði

forföll.

1. Fundarsetning.

Oddviti setti fund og lagði til að málum 9, 10 ,11,12 og 13 yrði bætt á áður boðaða dagskrá.

Samþykkt samhljóða.

2. Nafngift.  Gefa þarf þeim hluta þjóðvegar 87, sem hús standa við heiti.

Borist hafa 38 tillögur og ábendingar og fara þær hér á eftir:

Aðalvegur, Arnórsvegur, Barstræti, Búðargata, Búðarvegur, Fjárgata (peningar eða kindur,frjálst val) Flugbraut, Fúsagata, Gjáahraun, Heimaslóð, Hellisbraut, Hellisvegur, Hlíðabraut.(allt heitir eitthvað hlíð við þennan veg), Hraunbraut, Hraunvegur, Höfðavegur, Kirkjubraut, Kirkjuhraun, Kirkjuvegur, Klapparhraun, Kollhólsvegur, Mývatnsbraut,Mývetningabraut, Mömmugata, Nýjahraun, Ódáðahraun, Reykjabraut, Reykjahlíð, Reykjahlíðarbraut, Reykjahlíðarvegur, Reykjavegur, Rúnturinn. Sauðagata, Vatnsbakkavegur, Vatnsbakki,Vatnsvegur, Vínleiðin, Vínvegur.

Sveitarstjórn samþykkir að taka út eftirfarandi heiti og auglýsa eftir athugasemdum:  Reykjahlíðarvegur, Hlíðabraut, Hraunvegur, Klapparhraun, Eldhraun, Vatnsvegur, Kollhólsvegur.

Sveitarstjórn mun síðan taka ákvörðum um nafn vegarins á næsta fundi.

3. Fundargerð veitnanefndar frá 9. sept.

Sveitarstjórn samþykkir fundargerðina.

4. Sauðahellir ehf, aukning á hlutafé.

Stjórn Sauðahellis ehf óskar eftir að að hlutafé hvers hinna þriggja móðurfélaga verði aukið úr 3,5 milljónum í 5,0 milljónir þar sem nokkrar hækkanir hafa orðið við framkvæmdirnar vegna aukins umfangs verksins og verðbólgu frá því áætlun var gerð og til verkloka.  

Með hlutafjáraukningu verði heildahlutafé 15 milljónir og  skiptirt í þrjá jafna hluti í eigu Kers hf, Kletta hf og Skútustaðahrepps.

Samþykkt að verða við erindinu um aukningu hlutafjár.

5. Umsókn um framkvæmdaleyfi til landbótaskógræktar í landi Litlustrandar.

Samþykkt.

6. Starf eldri borgara, húsnæðismál.

Sveitarstjóri skýrði frá að mögulegt væri að starfsemin færi fram í Reykjahlíðarskóla á miðvikudögum.  Jafnframt hafa Skjólbrekka og Hof verið nefnd til sögunnar. Sveitarstjórn mun bjóða Félagi eldri Mývetninga aðstöðu í Reykjahlíðarskóla síðdegis á miðvikudögum í vetur.

Sveitarstjóri leggur til að fyrir gerð næstu fjárhagsáætlunar verði gerður samningur við Félag eldri Mývetninga um fastan styrk til starfseminnar og félagið ráðstafi síðan þeim fjármunum sem samið verði um í samræmi við þarfir sínar.

7. Snjómokstur.

Um þessar mundir rennur út samningur um snjómokstur í þorpinu. Sveitarstjórn samþykkir að bjóða verkið út til fjögurra ára og felur sveitarstjóra að útbúa útboðsgögn og auglýsa útboðið sem fyrst.

8. Úrskurður Skipulagsstofnunar um rannsóknarboranir í Kröflu.

Sveitarstjóri fór yfir úrskurðinn að því leyti sem snýr að Skútustaðahreppi.

Sveitarstjóri skýrði frá samtali sem hann átti við umhverfisráðherra nýverið.  Ráðherrann kvaðst ekki mundu leggja fram frv. til breytinga á lögum um verndun Mývatns og Laxár á haustþinginu en búist hafði verið við að svo yrði.  Sveitarstjórn Skútustaðahrepps lýsir vonbrigðum með ákvörðun ráðherrans og felur sveitarstjóra að rita ráðherranum bréf um málið og senda þingmönnum kjördæmisins afrit af því bréfi.

9. Umsókn um framkvæmdaleyfi til landbótaskógræktar í landi Gautlanda.

Samþykkt.

10. Erindi frá Handverksfélaginu Dyngju þar sem óskað er eftir lóð í nágrenni verslunarinnar Strax.

Ákveðið að oddviti ræði nánar við Dyngjufólk.

11. Erindi frá Mývatnssafni, Birki Fanndal, umsókn um fjárstuðning og húsnæði.

Frestað til næsta fundar.

12. Snjótroðari.

Sveitarstjóra falið að leita eftir kaupum á snjótroðara af gerðinni Kässbohrer af árgerð 1991 sem ekinn er 5.200 stundir.  Sveitarstjóri mun fela Ívari Sigmundssyni að annast kaupin.  Verðið er um 3 milljónir króna til Akureyrar komið.

13. Slægjufundur.

Að þessu sinni er komið að íbúum á svæðinu Garður/Grænavatn að Kráka að sjá um slægjufundinn.  Samþykkt að skipa Ingunni Guðbjörnsdóttur form. nefndarinnar.







Fleira ekki gert.







Fundi slitið.

Guðrún María Valgeirsdóttir, 

Jón Óskar Ferdinandsson, Kristján Stefánsson, 

Yngvi Ragnar Kristjánsson, Böðvar Pétusson.

